
CONVENIO DE COLABORACION ENTRE A ENTIDADE PUBLICA EMPRESARIAL AUGAS DE
GALICIA E O CONCELLO DE OUTES PARA A REFORMA E MELLORA DA ESTACION
DEPURADORA DE AUGAS RESIDUAIS DE OUTES. CONCELLO DE OUTES (A CORUNA)

Dunha parte, Ethel Maria Vazquez Mourelle, conselleira de Infraestruturas e Mobilidade, nomeada
polo Decreto 112/2020, do 6 de setembro, en nome e representacion da entidade publica empresarial
Augas de Galicia, no exercicio das funcidns atribuidas polos artigos 13 da Lei 9/2010, do 4 de
novembro, de augas de Galicia e 6 do Estatuto da entidade publica empresarial Augas de Galicia,
aprobado polo Decreto 32/2012, do 12 de xaneiro.

Doutra parte, Manuel Gonzdlez Lépez, alcalde do Concello de Outes, no exercicio das atribucions
conferidas no artigo 21 da Lei 7/1985, do 2 de abril, reguladora das bases do réxime local.

EXPONEN

Primeiro. O Concello de Outes ten atribuidas competencias en materia de saneamento de auga
potable en base a Lei 7/1985, do 2 de abril, reguladora das bases do réxime local, que nos seus
artigos 25.2 c), 26.1 a) e 86.2, configura o saneamento e depuraciéon de augas residuais como un

servizo de competencia local, nos termos establecidos pola lexislacién da comunidade auténoma.

Neste senso, o artigo 80.2 |) da Lei 5/1997, do 22 de xullo, reguladora da Administracion local de
Galicia, sinala como competencia atribuida as entidades locais o tratamento de augas residuais,
delimitando a Lei 9/2010, do 4 de novembro, de augas de Galicia o reparto competencial neste eido,
resultando competencia das entidades locais, en materia de execucidon de obras, as que tefian por
obxecto a rede de sumidoiros (artigo 5.1 b)), redes de distribucion (artigo 27.2 c)), a execucion de
calquera obra no eido do saneamento e/ou a depuracion que non tefia sido declarada de interese
publico por algun dos medios do artigo 28 da Lei 9/2010, do 4 de novembro, de augas de Galicia

(artigos 27.2 a)) en relacién co artigo 5.1 c)).

Ademais, en materia de prestacion do servizo, atriblese competencia as entidades locais para a

prestacion do servizo respecto de instalacions non comprendidas no artigo 32 da Lei 9/2010, do 4 de

novembro, de augas de Galicia, respecto daquelas instalaciéns das que non se solicite a sia asuncién
do servizo pola Xunta de Galicia de acordo co establecido na disposicion transitoria quinta, asi como a

prestacion do servizo de saneamento (artigo 5.1.c)).

O Concello de Outes cumpriu co seu deber de remisién ao Consello de Contas das contas xerais de

cada exercicio.

Segundo - Augas de Galicia, entidade creada pola Lei 9/2010, do 4 de novembro, de augas de
Galicia e regulada polo Decreto 32/2012, do 12 de xaneiro, polo que se aproba o seu estatuto é unha
entidade publica empresarial do sector publico autonémico de Galicia, adscrita @ Conselleria de
Infraestruturas e Mobilidade, con personalidade xuridica propia e plena capacidade de obrar para o
cumprimento dos seus fins, e constitie o medio, xunto co resto de organos que integran a
Administracion hidraulica de Galicia, a través do que a Comunidade Auténoma de Galicia exerce as

sllas competencias en materia de augas.

A citada Lei 9/2010, do 4 de novembro, atrible no seu artigo 26 @ Administracién hidraulica de
Galicia as competencias para a regulacion e para o outorgamento de auxilios econdmicos as

corporaciéns locais nas materias da sia competencia.

Os artigos 57 da Lei 7/1985, do 2 de abril, e 194 da Lei 5/1997, do 22 de xullo, determinan que a
cooperacion econdmica, técnica e administrativa entre a Administracion local e as Administracions do
Estado e das comunidades autdnomas, tanto en servizos locais como en asuntos de interese comun,
desenvolverase con caracter voluntario, baixo as formas e nos termos previstos nas leis, pudendo ter

lugar, en todo caso, mediante os convenios administrativos que subscriban.
Terceiro — O tamafio da aglomeracion urbana de Outes supera en mais dun 20% a capacidade da
estacion depuradora, polo que se atopa en risco de incumprimento da Directiva 91/271/CEE, sobre o

tratamento das augas residuais urbanas.

No Ultimo cuestionario remitido a Comisidn Europea relativo ao cumprimento da Directiva

91/271/CEE, incluiuse no Programa de Medidas propostas para mellorar o tratamento das augas

residuais urbanas e cumprir co estipulado na citada Directiva, unha actuacion para mellorar e

reformar a estacion depuradora de augas residuais de Outes.
As citadas actuaciéns de mellora e reforma na estacién depuradora de augas residuais de Outes,
pretenden que as augas tratadas tefian unha mellor calidade no seu vertido ao medio receptor, que

se reduzan os costes de explotacion e melloren as condicions de seguridade e saude no traballo.

Cuarto - A vista do exposto, as partes consideran necesario establecer unha férmula coordinada

para garantir o financiamento da citada actuacion.

Neste contexto, e dadas as circunstancias concorrentes, enténdese a imposibilidade de promover a

concorrencia publica, acudindo ao réxime excepcional de concesion directa da subvencion.

Sobre a base do ata aqui exposto, as partes acordan outorgar o presente convenio de colaboracion
de acordo coas seguintes:

CLAUSULAS

PRIMEIRA- OBXECTO

E obxecto deste convenio establecer as condicions basicas para a colaboracidn entre Augas de Galicia
e o Concello de Outes que permitan acometer polo concello e incorporar ao patrimonio publico
municipal as obras necesarias para a reforma e mellora da estacién depuradora de augas residuais de
Outes, a sla explotacién e a slia conservacion e mantemento, nos termos establecidos nas clausulas
seguintes.

SEGUNDA- OBRIGAS DAS PARTES

Para o cumprimento do obxecto deste convenio:

1.- Augas de Galicia obrigase a:

Apoiar tecnicamente e a asesorar na execucion das actuacidns indicadas na clausula primeira.

Asumir as obrigas econdmicas derivadas deste convenio entregando ao Concello de Outes o

importe maximo que se concreta na clausula seguinte.

2.- O Concello de Outes obrigase a:

- Executar as obras necesarias para a reforma e mellora da estacion depuradora de augas residuais
de Outes

- Realizar ante Augas de Galicia a correspondente rendicion da conta xustificativa do
cumprimento das condicidns e consecucion dos obxectivos da axuda, do xeito establecido na

clausula cuarta deste convenio.
TERCEIRA- REXIME DE FINANCIAMENTO

O custo total das actuaciéns contempladas neste convenio ascenden a trescentos vinte e cinco mil
centro trinta e seis euros con cincuenta e sete céntimos (325.136,57 €). Augas de Galicia financiara
un terzo do importe total final da actuacion ata un maximo de cento oito mil trescentos setenta e oito
euros con oitenta e seis céntimos (108.378,86 €) con cargo a conta 6566 “Subvencidns de capital a
corporaciéns locais” do Plan Xeral de Contabilidade Publica de Galicia, coa seguinte distribucion de
anualidades:

2021: 86.703,09 €

2022: 21.675,77 €

CUARTA- LIBRAMENTO DOS FONDOS E REXIME DE XUSTIFICACION
En canto ao réxime de xustificacién, o Concello de Outes debe presentar ante Augas de Galicia, antes

do 1 de decembro de cada exercicio, a documentacidn establecida no artigo 10 do Decreto 193/2011,

do 6 de outubro, polo que se regulan especialidades nas subvencidns as entidades locais galegas.

Ademais o Concello obrigase a:

a)

b)

d)

Achegar un informe de xustificaciéon e execucion dos traballos que inclia fotografias deles, no
que se reflicta o estado antes do inicio, durante a execucién e unha vez finalizada a obra.
Indicarase se foron executados con medios propios do concello ou a través da contratacion a
terceiros. Neste Ultimo caso xuntaranse as facturas correspondentes e, de existir, documento
de recepcion da obra por parte do concello.

Facilitar, se fose o caso, toda a documentacion que requira a Intervencion Xeral da
Comunidade Auténoma de Galicia, o Tribunal de Contas e o Consello de Contas de Galicia, no
exercicio das suas funcions de fiscalizacion e control do destino das axudas obxecto deste
convenio.

Comunicar a Augas de Galicia, se fose 0 caso, as alteracidns nas condiciéns tidas en conta
para a concesion da axuda obxecto do presente acordo e, en todo caso, a obtencién
concorrente de subvenciéns ou axudas outorgadas por outras Administracions, entes publicos
ou privados, nacionais ou internacionais para os efectos de propofier, se procedera, a
modificacién das condicidns establecidas neste convenio.

Reintegrar a Augas de Galicia, de acordo co artigo 33 da Lei 9/2007, do 13 de xufo, de
subvencions de Galicia, a cantidade total ou parcial da axuda establecida, e dos xuros de
demora devindicados dende o momento do seu pagamento, para o caso de incumprimento
das condiciéns establecidas.

Asumir, pola sua consideracién de beneficiario, segundo o artigo 11 da Lei 9/2007, do 13 de

xufo, todas as obrigas que, para os beneficiarios establece o citado artigo.

En canto aos prazos e modos de pagamento da subvencidon por parte de Augas de Galicia, a sUa

achega materializarase mediante a transferencia dos fondos precisos ao concello, no prazo dun mes

desde a presentacion pola entidade local da rendicion da conta xustificativa antes mencionada,

conforme ao estipulado neste convenio e na lexislacion aplicable. A anterior transferencia de fondos,

sera ingresada na conta bancaria da que o concello sexa titular, cuxa numeracion facilitara a tal fin a

Augas de Galicia.

Excepcionalmente, e sen necesidade de tramitar unha addenda a este convenio, o Concello podera
xustificar durante o primeiro trimestre de 2022 gastos xerados no ultimo trimestre de 2021 que non
puidese xustificar durante 2021. Aos efectos de reaxustar as anualidades, se procede, o Concello
deberd comunicar antes do 31 de decembro de 2021 o importe maximo estimado pendente de

imputar ao dito exercicio.

Serd de aplicacion o disposto na Lei 9/2007, do 13 de xufio, de subvencions de Galicia e no seu
regulamento de desenvolvemento, aprobado polo Decreto 11/2009, do 8 de xaneiro e no Decreto
193/2011, do 6 de outubro, polo que se regulan especialidades nas subvenciéns as entidades locais

galegas.

A concesion de axuda deste convenio queda supeditada ao cumprimento da normativa vixente. Neses
termos, sera compatible con calesquera outras axudas publicas ou privadas pero, en ningln caso,
poderan superar os limites maximos de intensidade de axuda establecidos na normativa da Unién
Europea.

QUINTA.- TITULARIDADE DAS OBRAS

O concello adquirira a titularidade das obras de referencia e asumira o seu mantemento, explotacion
e mantemento xa que a execucion das obras de referencia trae causa, en definitiva, do exercicio
dunha competencia de caracter local e da sua vinculacion a prestacion dun servizo tamén de
competencia local, sendo a actividade desenvolvida por Augas de Galicia, de acordo co establecido

neste convenio, de colaboracion financeira.
SEXTA.- RELACION LABORAL

A subscricion deste convenio non implica relacion laboral, contractual nin de calquera outro tipo,
entre os profesionais que desenvolvan as actividades e a entidade publica empresarial Augas de
Galicia, de tal xeito que non se lle podera esixir responsabilidade ningunha, nin directa, nin
subsidiaria, polos actos ou feitos ocorridos no desenvolvemento deste.

SETIMA.- COMISION DE SEGUIMENTO

Constituirase, a iniciativa de calquera das partes, unha comision formada por dous representantes de
Augas de Galicia e outros dous representantes do Concello de Outes para desenvolver as seguintes
actuacions:

- Impulsar e avaliar o cumprimento deste convenio, propofiendo as actuacions que se

consideren precisas.
- Interpretar, en caso de dubida, o contido do convenio.

- Propofier as partes a resolucion das posibles controversias que puideran xurdir na aplicacion

do convenio.

Actuard como presidente un dos representantes de Augas de Galicia, con voto de calidade.
Esta comision reunirase as veces que se estimen oportunas para o cumprimento do convenio.

Os membros desta comision de seguimento poderan asistir as reuniéns desta acompafados do
persoal técnico que consideren oportuno. Ademais, cando se considere oportuno, a comisién de
seguimento podera requirir a asistencia técnica necesaria para a avaliacién e analise das distintas

cuestiéns sobre as que deban adoptarse acordos.

OITAVA.- NATUREZA DO CONVENIO

Este convenio de colaboracion ten natureza administrativa, rexendo na sUa interpretacion e

desenvolvemento o ordenamento xuridico-administrativo.

Todo litixio, controversia ou reclamacion resultantes deste convenio ou relativo a este, a sua
interpretacidon ou execucion, ao seu incumprimento, resolucion ou nulidade, resolverase polos

organos da xurisdicién contencioso-administrativa.

NOVENA.- VIXENCIA DO CONVENIO

Este convenio tera efectos dende o dia seguinte ao da sua sinatura por todas as partes, sendo de

aplicacion aos gastos realizados dende o 1.1.2021, e estendera a suUa vixencia ata o 31.12.2022.

Porén, seguira producindo efectos en tanto se mantefian as obrigas pendentes de cada unha das

partes recollidas neste convenio.
DECIMA.- MODIFICACION DO CONVENIO

Calquera modificacion no contido deste convenio, requirird acordo entre Augas de Galicia e o Concello
de Outes e tramitarase a través dunha addenda ao convenio.

Non obstante, non se considerara modificacion deste instrumento convencional a distribucion interna
entre as anualidades establecidas do crédito en principio determinado para cada unha delas, sempre
que non se incremente o seu importe global. De ser o caso, o importe da anualidade 2021 non
xustificado pasara a anualidade 2022, previa formalizacién de acordo entre as partes que recolla a

conformidade no novo reparto de anualidades.
UNDECIMA.- EXTINCION DO CONVENIO

Sera causa de extincion automatica do convenio:
- 0 cumprimento do seu obxecto,

- o transcurso do seu prazo de vixencia.

Ese convenio tamén podera extinguirse por incorrer nalgunha das seguintes causas de resolucion:
- 0 mutuo acordo entre as partes asinantes,
- a inviabilidade da realizacion das actuaciéns descritas neste convenio, por causas non
imputables as partes,
- a inviabilidade financeira da actuacion como consecuencia de atrasos na licitacién e/ou

adxudicacion das obras.

A resolucion con causa nalgin dos supostos anteriores non levara asociada indemnizacién a ningunha

das partes.

DUODECIMA. PROTECCION DE DATOS DE CARACTER PERSOAL

As partes asinantes obriganse ao cumprimento do Regulamento (UE) 2016/679 do Parlamento
Europeo e do Consello, do 27 de abril de 2016, relativo & proteccién das persoas fisicas no que
respecta ao tratamento de datos persoais e a libre circulacion destes datos e polo que se derroga a
Directiva 95/46/CE (Regulamento xeral de protecciéon de datos), da Lei Organica 3/2018, do 5 de
decembro, de proteccién de datos persoais e garantia dos dereitos dixitais e demais normativa
vixente de aplicacién en cada momento en materia de proteccion de datos.

DECIMO TERCEIRA. PUBLICIDADE

A sinatura deste convenio supora o consentimento expreso das partes asinantes para incluir e facer
publicos os datos persoais que consten no convenio e do resto de especificacions contidas nel, de
conformidade co artigo 15 da Lei 1/2016, do 18 de xaneiro, de transparencia e bo goberno e co

Decreto 126/2006, do 20 de xullo, polo que se regula o rexistro de convenios da Xunta de Galicia.

E para que asi conste, en proba de conformidade coas clausulas deste convenio, as partes asinan

electronicamente o presente documento.

A presidenta de Augas de Galicia A alcalde do Concello de Outes

Ethel Maria Vazquez Mourelle Manuel Gonzalez Lopez

